
PUSPATI akan mulakan 
operasi tahun hadapan 

Jabatan Agama dicadang 
pungut zakat perniagaan 

PETALING JAYA 6 
Dis. - Sultan Selangor me-
nyarankan hari ini supaya 
Jabatan Agama Islam me-
mulakan usaha memungut 
zakat perniagaan dan lain-
lain zakat daripada umat 
Islam selain dari zakat fitrah 
dan padi bagi pembangunan 
sosial dan ekonomi negara. 

Setakat ini, titah baginda 
ketika merasmikan persi-
dangan tiga hari ketua-ketua 

Jabatan Agama Islam Ma-
laysia di sini, lain-lain zakat 
termasuk zakat perniagaan 
hanya dibuat secara suka-
rela tanpa penekanan dari 
kerajaan. 

Menurut baginda, pihak 
kerajaan berhak mengada-
kan undang-undang menge-
nainya demi pelaksanaan 
Rukun Islam yang ada hu-
bungannya dengan perkem-
bangan sosial dan ekonomi 
negara. 

Titah baginda, satu usaha 
perlu dibuat untuk meninjau 
negara-negara Islam yang 
lain mengenai penyelarasan 
dan pentadbiran pungutan 
zakat perniagaan dan harta 
seperti Pakistan untuk dija-
dikan pedoman dan mem-
perbaiki sistem pungutan 
zakat yang dijalankan seka-

rang. 

Pemimpin tentera Indonesia 
generasi 1945 sedang 

diberhenti berperingkat2 
JAKARTA, 6 Disember 

- Lebih daripada tiga dekad 
selepas kemerdekaan, keba-
nyakan dari jeneral-jeneral, 
laksamana dan marshal 
udara Indonesia yang ber-
pengalaman telah mencapai 
usia bersara dan sedang di 
berhentikan secara 
berperingkat-peringkat. 

Pemberhentian askar-
askar yang telah mencapai 
usia bersara yang pada ke-
seluruhannya dipanggil 
pembaharuan kepimpinan 
negara tahun 1945 terpaksa 
dijalankan kerana 55 tahun 
ialah usia persaraan yang 
wajib. 

Menjelang tahun 1985 
hanya lebih dari dua tahun 
dari sekarang, semua pe-
mimpin tentera generasi 
1945 mungkin telah menca-
pai usia bersara atau telah 
pun bersara, termasuk me-
reka yang menyertai per-
juangan kemerdekaan ketika 
berumur 15 tahun. 

Presiden Suharto yang 
beliau sendiri bersara dan 
perkhidmatan tentera pada 
tahun 1976, minggu lalu 
telah menggantikan tiga 
orang ketua turus tentera 
salah seorang dari mereka 
hanya tinggal beberapa bu-
lan sahaja sebelum menca-
pai usia 55 tahun. 

Ketua turus tentera darat, 
Jeneral Poniman sebenarnya 
telah melebihi usia bersara. 
Beliau mencapai umur 55 
tahun pada tahun lalu tetapi 
telah dikekalkan oleh pre-
siden walaupun sumber-
sumber yang mengetahui 
berkata beliau akan diber-

hentikan tahun depan. 
Bagaimanapun askar-

askar yang berusia itu tidak 
akan menghilangkan diri 
begitu sahaja. Sebilangan 
besar dari mereka membuka 
perniagaan mereka sendiri 
atau menyertai rakan-rakan 
sejawat yang telah menjadi 
ahli perniagaan yang ber-
jaya. 

Menurut satu laporan, 
yang disediakan oleh sebuah 
kedutaan Barat di sini, ter-
dapat kira-kira 40,000 ang-
gota angkatan tentera yang 
pada masa ini sedang berk-
hidmat dalam jawatan-
jawatan bukan tentera di 
seluruh Indonesia. 

Empat puluh peratus dari 
kabinet kerajaan terdiri dan 
sama ada anggota tentera 
yang masih dalam perkhid-
matan atau pun yang telah 
bersara. 

Menurut seorang pegawai 
kanan kerajaan. hampir 80 
peratus dari para setiausaha 
kementerian dan ketua pen-
garah adalah bekas anggota 
tentera. 

Tiga buah syarikat milik 
negara yang utama. Perta-
mina (minyak dan gas). 
Bulog (badan logistik ke -
bangsaan) dan PT Tambang 
Timah mempunyai jeneral-
jeneral sebagai orang yang 
berkuasa. 

Keadaan tersebut adalah 
berikutan dua fungsi pera-
nan angkatan tentera, yang 
disahkan oleh Parlimen da-
lam mana angkatan tentera 
itu juga mempunyai satu 
peranan sosial untuk di-

mainkan di Indonesia. 
Sistem "dua fungsi" ini 

telah dikritik oleh para 
pembangkang di dalam dan 
di luar negeri tetapi sekarang 
ini telah dikanunkan secara 

rasmi. 
Di sektor perundangan, 

satu pertiga dari kongres 
(Dewan Perwakilan 
Rakyat), terdiri dari para 
anggata tentera. 

Ini adalah satu langkah 
keselamatan, menurut Pre-
siden Suharto, untuk me-
nentukan supaya perlemba-
gaan dan ideologi negara 
tidak diubahkan. 

"Kemungkinan adalah 
tipis Dewan akan di panggil 
bersidang sekiranya para 
anggota angkatan tentera 
yang dilantik yang terdiri 
dari satu pertiga dari sep-
enuh Dewan, tidak hadir." 
kata Presiden Suharto dalam 
ucapan ke seluruh negara 
tahun lalu. 

Dua pertiga dan 920 
orang anggota kongres harus 
hadir sebelum sesebuah si-
dang boleh diadakan untuk 
membincangkan kemungki-
nan mengadakan pindaan 
pada perlembagaan dan 
majoriti sebanyak dua per-
tiga pula diperlukan bagi 
meluluskan suatu keputusan 
yang sedemikian rupa. 

Sistem perlantikan tetap 
tentera ini telah dimajukan 
di peringkat awal kerajaan 
baru Presiden Suharto yang 
nampaknya untuk menge-
lakkan pihak tentera berpe-
cah belah oleh kepentingan-
kepentingan parti politik.-
Reuter. 

Menurut baginda, persi-
dangan yang bermula hari 
ini itu akan membincangkan 
sama mengenai ketetapan 
permulaan berpuasa dan 
Hari Raya Aidil Fitr, dengan 
cara yang lebih baik dan 
memuaskan serta tidak lagi 
menimbulkan masalah dan 
percanggahan 

Baginda berbangga 
dengan sikap umat Islam 
negara ini yang benar-benar 

igin mendalami ajaran 
Islam dengan perkem-
bangan ajaran tarikat yang 
semakin meluas. 

Bagaimanapun, titah ba-
ginda, ajaran tersebut perlu 
diselidiki terlebih dahulu 
supaya tidak terdapat pen-
yelewengan dalam faha-
mannya dengan menubuh-
kan satu badan penyelidikan 
seperti yang telah diwujud-
kan oleh Jabatan Agama 
Islam Selangor. 

"Tidak semua tarikat ini 
betul dan mungkin tidak 
semuanya menyeleweng apa 
yang ingin beta syorkan 
ialah penyelidikan yang 
mendalam harus dibuat oleh 
Pusat Penyelidikan Islam 
Jabatan Perdana Menteri 
dengan kerjasama Jabatan 
Agama Islam 
Negeri-Negeri," titah ba-

ginda. 
Baginda seterusnya me-

nyeru Jabatan Agama Islam 
memberi penekanan utama 
aspek perpaduan umat Islam 
di samping melaksanakan 
usaha-usaha pembangunan 
ekonomi dan pelajaran 

Usaha tersebut, titah ba-
ginda, boleh dijalankan oleh 
para alim ulamak yang ber-
tanggungjawab menja-
lankan gerakan dakwah dan 
memberi tunjuk ajar kepada 
umat Islam. 

Baginda bertitah, penu-
buhan Bank Islam yang 
telah diisytiharkan itu mem-
punyai hubungan rapat 
dengan perkembangan harta 
zakat dan baitulmal yang 
telah terkumpul yang diken-

dalikan oleh Majlis Agama 
Islam Negeri-Negeri. 

Baginda juga memuji 
langkah penubuhan Univer-
siti Islam Antarabangsa 
yang menurut baginda akan 
meletakkan nama negara ini 
di tempat yang dihormati 
dalam aspek ilmu pengeta-

huan Islam. 
"Bukan setakat kalangan 

umat Islam sendiri tetapi 
juga kepada mereka yang 
bukan Islam selaras dengan 
konsep Islam sendiri iaitu 
agama yang menggalakkan 
ilmu pengetahuan," titah 
baginda. 

Baginda juga menyentuh 
peranan yang dimainkan 
oleh alim ulamak pada masa 
lampau agar jasa mereka 
dikenang kerana berjaya 
memelihara kesucian agama 
Islam di negara ini sebelum 
merdeka. 

"Mereka di masa lalu 
berjaya membangunkan 
rumah-rumah perguruan, 
pondok-pondok dan madra-
sah untuk memimpin ma-
syarakat Islam berpegang 
teguh kepada ajaran Islam 
tanpa gaji" baginda mene-
kankan. 

Baginda berharap ijtimak 
ulamak yang telah diadakan 
di Kelantan sebagai salah 
satu usaha mempertingkat-
kan lagi perpaduan ummah 
di kalangan masyarakat 

Islam. 
Turut hadir di majlis 

perasmian tersebut ialah 
Raja Muda Selangor, Men-
teri di Jabatan Perdana 
Menteri Datuk Haji Moha-
mad Nasir, Menteri Besar 
Selangor Datuk Haji Ahmad 
Razali Haji Mohd. Ali, Pen-
garah Jabatan Agama Islam 
Selangor Haji Abdul Samad 
Abdul Rahman dan Setiau-
saha Kerajaan Negeri Datuk 
Sulaiman Amin. 

Seramai 26 orang peserta 
dengan beberapa kertas ker-
ja mengambil bahagian dari 
seluruh negeri termasuk Sa-
bah dan Sarawak. 

B i c a r a k e s j u a l b a y i d i t a n g g u h 
harga di antara $3,400 hingga $7,000 seorang 
di antara bulan Mac hingga Mei lalu. 

Seorang bidan pula, Koh Yin Foo, 59, 
dituduh bersubahat dengan Koh Ah Too. 
Mereka masih mempunyai 27 tuduhan yang 

sama. 
Perbicaraan dijalankan di hadapan Maji-

stret Badariah Hassan sementara pihak 
pendakwanya ialah ASP Au Yong Kim Fau. 

Koh Ah Too dibela oleh Encik K. 
Singarajah dan Encik Mohd. Ali Abdul Aziz 
pula mewakili Koh Yin Foo. 

di kawasan-kawasan ter-
tentu bagi membenteras 
pencerobohan wargane-
gara asing dan kejadian-
kejadian lanun. 

Antara tempat ron-
daan ini ialah di kawasan 
perairan Perlis - Setul, 
kawasan perairan Ke-
lantan - Narathiwat dan 
kawasan Laut Cina Sela-

tan. 
Dari segi mengeratkan 

kerjasama meliputi aspek 
masalah kepolisian di an-
tara anggota ASEAN, 
sebuah badan iaitu AS-
EANAPOL telah ditu-
buhkan dalam tahun 
1981. 

Badan ini, katanya 
dianggotai oleh ketua-
ketua polis negara 
ASEAN dan telah 
mengadakan dua per-
jumpaan pada tahun 
1981 dan 1982 bagi 
membincangkan masa-
lah kegiatan lanun di 
sempadan perairan wi-
layah Malaysia - Phili-
pina. 

Bagi mencapai kerja-
sama dalam semua ma-
salah Polis Diraja Ma-
laysia dan Singapura juga 
mengadakan mesyuarat 
perhubungan dari masa 
ke semasa sejak tahun 
1958, katanya. 

Menjawab soalan tam-
bahan Wan Najib Moha-
mad beliau berkata ke-
giatan rondaan di wilayah 
perairan Malaysia bukan 
sahaja bertujuan untuk 
menyekat lanun-lanun 
tetapi semua bentuk pen-
cerobohan. 

Katanya, kawasan pe-
rairan Malaysia juga di-
kawal rapi melalui kerja-
sama negara-negara ji-

ran. 

Kerajaan arah LLN 
laksana 23 projek 
perintis mini hidro 

KUALA LUMPUR, 6 
Dis. - Kerajaan telah 
mengarahkan Lembaga Le-
trik Negara (LLN) melak-
sanakan 23 projek perintis 
mini hidro di Semenanjung 
Malaysia dalam usaha 
menggalakkan penubuhan 
projek tersebut di seluruh 
negara, Dewan Rakyat di-
beritahu hari ini. 

Menjawab soalan Datuk 
Edwin Anak Tangkun (Bebas 
- Bating Lupar), Setiausaha 
Parlimen Kementerian Te-
naga Telekom dan Pos, En-
cik Au How Cheong mem-
beritahu Dewan, setakat ini 
7 dari projek perintis di 
Semenanjung itu telahpun 
siap dan sedang dalam ken-
dalian untuk ujian akhir, 
sementara 11 lagi tahun 
hadapan. 

Lima dari projek itu di-
laksanakan oleh syarikat 

swasta secara kontrak 
"turnkey" dan akan siap 
bulan Februari tahun hada-
pan, katanya. 

Untuk projek bekalan 
elektrik luar bandar pula 
kerajaan bercadang melak-
sanakan 102 buah lagi pro-
jek mini hidro dalam Ran-
cangan Malaysia Keempat 
di mana 82 daripada projek 
tersebut akan terletak di 
Semenanjung sementara 10 
lagi di Sabah dan 10 di 
Sarawak. 

Untuk membantu Lem-
baga Letrik Negara, Perba-
danan Pembekalan Letrik 
Sarawak dan Sabah akan 
melaksanakan rancangan ini 
dan kerajaan telah melantik 
tiga buah tetuan perunding 
bagi menjalankan kerja awal 
mengenai pasti dan mem-
buat taksiran ekonomi serta 
reka bentuk tapak-tapak se-

suai, katanya. 
Kajian konsultan tersebut 

telahpun siap dan agensi-
agensi berkenaan sedang 
merancang untuk melaksa-
nakan syor-syor yang dibuat 
oleh konsultan, katanya. 

Di Semenanjung tapak-
tapak yang disyorkan akan 
dibangunkan dalam tiga pe-
ringkat di mana bagi pe-
ringkat pertama 14 buah 
tapak telah dipilih oleh LLN 
dan pembiayaan kos sebe-
rang laut bagi projek mini 
hidro di Semenanjung se-
dang dirundingkan dengan 
Bank Dunia dan Bank Pem-
bangunan Asia. 

Tapak 

Tiada 
cadangan 

tubuh 
maktab 
bahasa 
asing 

KUALA LUMPUR. 6 
Dis - Kementerian Pelaja-
ran tidak bercadang untuk 
menubuhkan sebuah maktab 
perguruan yang khusus un-
tuk mengajar bahasa-bahasa 
asing, Dewan Rakyat dibe-
ritahu hari ini. 

Bagaimanapun, pihak ke-
menterian bercadang untuk 
menubuhkan sebuah insti-
tusi latihan bahasa yang 
bertujuan pada peringkat 
awalnya untuk memberikan 
latihan intensif dalam ba-
hasa Inggeris, Jepun, Korea, 
Jerman dan Perancis bagi 
membolehkan calon-calon 
ke institusi pelajaran di luar 
negeri mengikuti kursus 
masing-masing melalui ba-
hasa pengantar tersebut. 

Timbalan Menteri Pelaja-
ran, Dr. Tan Tiong Hong 
sewaktu menjawab soalan 
asal Encik Ling Sie Ming 
(DAP-Bandar Sibu) berkata 
pihaknya tidak mempunyai 
rancangan mengadakan kur-
sus dalam Bahasa Malaysia 
dan Mandarin di institut 
yang dicadangkan itu kerana 
institusi-institusi lain seperti 
Institut Teknologi MARA. 
Maktab Perguruan Bahasa 
dan pusat-pusat bahasa un-
iversiti dan INTAN telah 
sedia wujud untuk mengan-
jurkan kursus kefasihan 
bahasa-bahasa ini. 

Jabatan 
Telekom 
keluarkan 
550 ,000 bil 
sebulan 

KUALA LUMPUR, 6 
Dis - Jabatan Telekom 
mengeluarkan sejumlah 
550,000 bil sebulan secara 
keseluruhannya sehingga 
bulan Ogos tahun ini, kata 
Setiausaha Parlimen Ke-
menterian Tenaga, Telekom 
dan Pos, Encik Au Hoe 
Cheong. 

Dari jumlah tersebut, 
sebanyak 1,650 atau 0.3 
peratus aduan atau sungutan 
yang diterima berkenaan 
dengannya setiap bulan, 
kata beliau ketika menjawab 
soalan Encik Abdul Rahman 
Sulaiman (BN - Parit Buntar) 
di Dewan Rakyat hari ini. 

Bagaimanapun, tambah 
Encik Au, dari jumlah aduan 
yang diterima itu hanya 0.03 
peratus sahaja didapati be-
rasas dan diberikan penye-
larasan kredit sementara 
bakinya dikekalkan bayaran 
sebagaimana yang telah di-
bilkan. 

Menurut beliau, bil-bil 
telefon yang telah dilapor 
dikenakan bayaran tidak 
berpatutan bagi tahun 1980 
berjumlah 12,960, 18,667 
bagi tahun 1981 dan 11,840 
bagi tahun ini sehingga 
bulan Ogos. 

Beliau memberitahu, ke-
menteriannya tidak dapat 
mempastikan dengan tepat 
punca-punca berlakunya 
kesilapan-kesilapan bil itu 
sama ada merupakan kesila-
pan teknik atau pun akibat 
kecuaian. 

Bagaimanapun tegasnya, 
setiap aduan yang diterima 
mengenai perkara tersebut, 
Jabatan Telekom akan 
menyelidik secara terperinci 
dan alatan ibu sawat pe-
langgan bagi menentukan 
sama ada ianya berada da-
lam keadaan yang baik atau 
tidak. 

Katanya, tindakan disiplin 
yang bersesuaian akan dike-
nakan kepada kakitangan 
berkenaan jika didapati 
kesilapan-kesilapan yang 
berlaku berpunca daripada 
kecuaian. 

Kelemahan Bahasa 
Malaysia punca 

kurang calon bukan 
bumiputera-Dr. Tan 

KUALA LUMPUR 6 
Dis. - Dewan Rakyat dibe-
ritahu hari ini antara sebab-
sebab kekurangan bilangan 
calon-calon bulan bumipu-
tera yang berjaya memasuki 
tingkatan 6 rendah adalah 
disebabkan kelemahan me-
reka dalam mata pelajaran 
Bahasa Malaysia. 

Timbalan Menteri Pelaja-
ran, Dr. Tan Tiong Hong 
menegaskan, semua wakil 
rakyat dan ahli-ahli politik 
termasuk dari parti pem-
bangkang hendaklah mem-
beri perhatian berat terha-
dap mata pelajaran Bahasa 
Malaysia dan tidak sahaja 
memperjuangkan kepent-
ingan bahasa Mandarin. 

Dr. Tan menjawab soalan 
Datuk Lee Kim Sai (BN -
Hulu Selangor) memberi-
tahu, sejak lima tahun yang 
lalu dari jumlah 85,436 
murid yang diambil untuk 
memasuki tingkatan 6 ren-
dah, seramai 46,075 adalah 
bagi jurusan sains dan 39, 
361 bagi jurusan sastera. 

Katanya, bagi jurusan 
sains seramai 27,454 terdiri 
dari murid bumiputera, 16, 
812 orang murid Cina, 1,488 
orang murid India dan 320 
orang dari kaum-kaum lain. 

Bagi jurusan sastera pula, 
dari jumlah 39,361 orang 
murid yang telah diambil, 
25,787 orang terdiri dari 
murid bumiputera, 10,589 
orang murid Cina, 2,722 

DR. TAN TIONG HONG 

orang murid India dan 263 
orang murid dari kaum-
kaum lain, tambahnya. 

Menjawab soalan tamba-
han Encik Chan Kok Kit 
(DAP - Sungai Besi), Dr. 
Tan menjelaskan, kriteria 
pemilihan bagi jurusan sains 
memerlukan murid-murid 
itu mendapat pangkat 1 atau 
2 dan jumlah agregat dalam 
tiga mata pelajaran dari tiga 
kumpulan antara 10 hingga 
13unit bagi bukan bumipu-
tera dan 15 unit bagi murid-
murid bumiputera. 

Bagi jurusan sastera pula, 
calon-calon mesti mempu-
nyai kepujian dalam Bahasa 
Malaysia dan jumlah agre-
gat dalam tiga mata pelaja-
ran dari tiga kumpulan ialah 
14 unit bagi murid-murid 
bumiputera dan bukan bu-
miputera. 

Projek di Sarawak juga 
akan dilaksanakan dalam 
tiga peringkat di mana untuk 
peringkat pertama tiga buah 
kawasan iaitu Kalamuku, 
Sebako dan Lundu akan 
dibangunkan sebagai tapak 

projek. 
Di Sabah pula rancangan 

terperinci bagi pembangu-
nan 10 tapak mini hidro itu 
yang disyorkan oleh pihak, 
perunding belum lagi selesai 
dibuat, kata beliau membe-
ritahu Dewan. 

Menjawab sonlan Encik 
Daud Datuk Haji Taha (BN 
- Batu Pahat) beliau mem-
beritahu menjelang tahun 
2000 nanti negara akan 
hanya bergantung kepada 
kira-kira 4 peratus tenaga 
minyak bila bahan tenaga 
lain seperti tenaga arang 
batu, gas, hidro, tenaga 
matahari dan lain-lain punca 
kuasa digunakan. 

Beliau berkata kini negara 
menggunakan 85 peratus 
tenaga minyak dan 15 pe-
ratus sumber tenaga hidro. 

Perbekalan 
tambahan 
dilulus 
KUALA LUMPUR 6 Dis. 

- Dcwan Rakyat malam ini 
meluluskan rang undang-
undang berbekalan tambahan 
1981 dan 1982 berjumlah 
51,222.1 juta setelah dua 
hari dibahaskan dalam pe-
ringkat jawatankuasa. 

Lebih $750.5 juta meru-
pakan anggaran pembangu-
nan tambahan keempat 1981 
manakala $471.6 juta bagi 
anggaran pembangunan 
tambahan kedua 1982. 

Rang undang-undang itu 
yang dicadangkan oleh 
Menteri Kewangan, Tengku 
Razaleigh Hamzah yang 
memperuntukkan sejumlah 
$757.4 juta bagi anggaran 
belanja mengurus 1981 dan 
1982. 

Adib tolak syor 
suruhanjaya ambil 

alih tugas penerangan 
semasa kempen pilihanraya 

KUALA LUMPUR 6 
Dis. - Menteri Penerangan, 
Encik Mohamad Adib 
Adam hari ini menolak syor 
supaya Suruhanjaya Pili-
hanraya mengambilalih 
tugas penerangan dari Jaba-
tan Penerangan semasa 
kempen pilihanraya. 

Beliau mensifatkan syor 
yang dibuat oleh ketua 
pembangkang, Encik Lim 
Kit Siang sebagai tidak logik 
memandangkan tanggungja-
wab berat yang terpaksa 
dipikul oleh suruhanjaya 
tersebut semasa pilihanraya. 

Katanya Suruhanjaya Pi-
lihanraya tidak patut dibe-
bankan dengan tugas pene-
rangan kerana tidak mem-
punyai kepakaran dalam bi-
dang tersebut selain belanja 
besar untuk mengadakan 
pegawai-pegawai khusus un-
tuk meliputi kawasan yang 

luas. 

Beliau menjawab hujah-
hujah yang dibangkitkan 
mengenai kementeriannya 
semasa perbahasan perbe-
kalan tambahan (1981 dan 
1982) di Dewan Rakyat. 

Encik Adib menjelaskan 
pada masa ini Suruhanjaya 
Pilihanraya terpaksa me-
minta bantuan Jabatan Pen-
erangan dan RTM untuk 
menyebarkan penerangan 
semasa pilihanraya. 

Encik Lim (DAP - Kota 
Melaka), semasa membuat 
cadangan itu, berkata lang-
kah itu perlu bagi menge-
lakkan unit-unit Jabatan 
Penerangan membuat 
"ceramah bergerak" bagi 
pihak Barisan Nasional. 

Encik Adib juga menolak 
dakwaan Encik Lim konon-
nya terdapat pegawai-
pegawai penerangan yang 
menyeleweng dan tugas se-

benar mereka dengan mem-
bantu calon Barisan Nasiona. 

Beliau berkata soal pen-
yelewengan itu tidak timbul 
kerana mereka tertakluk 
dengan peraturan umum dan 
lain-lain peraturan yang 
berkaitan. 

Beliau puas hati dengan 
peranan Jabatan Pene-
rangan setakat ini dan ber-
kata jabatan itu akan terus 
membenteras usaha go-
longan yang cuba meracuni 
fikiran rakyat dengan ideo-
logi mereka. 

Semasa perbahasan Encik 
Fun Keat Wing (DAP -
Sandakan) membangkitkan 
tentang kenderaan-
kenderaan Jabatan Pene-
rangan digunakan dengan 
meluas semasa pilihanraya 
umum untuk berkempen 
bagi pihak calon Barisan 
Nasional. 

Beliau juga menuduh 
kenderaan-kenderaan itu 
digunakan semasa kempen 
bagi pilihanraya kecil Ke-
payang baru-baru ini bagi 
mengumumkan tarikh dan 
masa ceramah-ceramah 
MCA diadakan 

Encik Sim Kwang Yang 
(DAP - Bandar Kucing) pula 
ingin tahu tugas dan peranan 
sebenar Jabatan Penerangan 
dalam sesuatu pilihanraya. 

Wan Mohamad Najib 
Wan Mohamad (BN - Pasir 
Putih) pula menyeru Ke-
menterian Penerangan me-
ningkatkan lagi peranan Ja-
batan Penerangan sebelum 
sesuatu pilihanraya diada-
kan. 

Beliau berpendapat pera-
nan Jabatan Penerangan 
sangat perlu bagi mempasti-
kan kemenangan seseorang 

Wan Mohamad Najib 
menyeru unit-unit pene-
rangan Jabatan Penerangan 
diperluaskan lagi ke kawa-
san pedalaman sebelum se-
suatu pilihanraya diadakan 
di samping menambah 
pegawai-pegawai pene-
rangan semasa kempen-
kempen pilihanraya berjalan. 

Beliau khuatir jika unit-
unit Jabatan Penerangan ti-
dak menyampaikan pene-
rangan kepada penduduk-
penduduk di kawasan peda-
laman, pengkhianat-
pengkhianat akan mengam-
bil kesempatan memesong-
kan pemikiran mereka. 

Encik Lim Kit Siang 
mengesyor supaya Suruhan-
jaya Pilihanraya mengambi-
lalih tugas-tugas penerangan 
daripada Jabatan Pene-
rangan semasa kempen-
kempen pilihanraya. 

Beliau mendakwa unit-
unit Jabatan Penerangan 
membuat "ceramah 
bergerak" bagi pihak Bari-
san Nasional. 

"Kita tidak boleh lagi 
percaya kepada Jabatan 
Penerangan bagi menja-
lankan tugas-tugas pene-
rangan semasa kempen-
kempen pilihanraya tegas 
Encik Lim. 

Dr. Abdul Hamid Pa-
wanteh (BN-Arau) kemudian 
bangun dan menerangkan 
bahawa Jabatan Penerangan 
sebagai sebuah jabatan 
kerajaan, bertanggungja-
wab mendokong falsafah 
dan cita-cita parti yang 
memerintah. 

"Oleh yang demikian, 
kempen-kempen bergerak 
yang dijalankan oleh unit-
unit Jabatan Penerangan 
adalah patut" tambah beliau. 

SULTAN Selangor sedang bertitah merasmikan Persidangan Ketua-Ketua Jabatan Agama Islam Malaysia di 
Petaling Jaya semalam. 

WAN MOHD. NAJIB 
WAN MOHAMAD 

DATUK ABDULLAH 
AHMAD BADAWI 

Kegiatan2 
lanun 
di perairan 
Malaysia 
sudah 
berkurangan 

KUALA LUMPUR. 6 
Dis. - Jumlah kegiatan 
lanun-lanun di kawasan 
perairan wilayah Malay-
sia telah berkurangan, 
menjadikan kepada 7 
kcjadian sahaja tahun ini. 

Bcrbanding dengan ta-
hun scbclumnva. Menteri 
di Jabatan Pcrdana 
Menteri, Datuk Abdullah 
Haji Ahmad Badawi 
mcmbcritahu Dcwan Ra-
kyat hari ini. sebanyak 31 
kcjadian telah dilaporkan 
bcrlaku pada tahun lalu. 

Mcnjawab soalan asal 
Wan Najib Wan Moha-
mad (BN - Paslr Putih) 
beliau berkata kejayaan 
ini dicapai hasil dari 
rondaan-rondaan oleh 
polis marin dan Tentera 
Laut Diraja Malaysia -
Thailand dan Malaysia -
Indonesia di scmpadan-
scmpndan pcrairan 
ketiga-tiga buah negara. 

Beliau berkata sclain 
daripada rondaan terse-
but, rondaan-rondaan 
koordinasi telah dilaksa-
nakan dengan pihak 
Thailand dan Indonesia 

di luar dan juga dalam negeri. 
Katanya, sehingga kini seramai 6 orang pegawai PUSPATI 

telah mendapat lesen sebagai pengendali reaktor kanan dari 
Amerika Syarikat untuk mengendalikan reaktor jenis Triga 
yang terdapat di pusat tersebut. 

Beliau berkata di samping itu pegawai-pegawai PUSPATI 
juga dilatih dalam bidang-bidang fizik kesihatan dan 
kawalan sinaran bagi menjamin keselamatan pekerja-pekerja 

di pusat tersebut, orang-orang awam juga kebersihan dari segi 
alam sekitar. 

Menegaskan mengenai keselamatan PUSPATI, beliau 
memberitahu pihaknya sentiasa memberi perhatian berat ke 
atas aspek-aspek keselamatan dan reaktor jenis Trigar Mark 

11 itu telah menunjukkan rekod keselamatan yang tidak dapat 
ditandingi. 

Katanya, dalam sejarah 'kendalian reaktor penyelidikan 
jenis tersebut yang digunakan di seluruh dunia, rekod 
kemalangan yang boleh mengancam keselamatan, keutuhan 
sistem kawalan dan perlindungan adalah baik. 

Pihaknya, yakin pelancaran reaktor tersebut tidak akan 
mengancam keselamatan rakyat. 


